
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

diversifikatsiya qilish, iqlim o‘zgarishi oqibatlariga moslashish va ularni yumshatish, tabiiy resurslardan

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Mazkur maqolada barqaror investitsiyalar tushunchasi va ularni baholashda
qo‘llaniladigan ESG (Environmental, Social, Governance) me’zonlari tizimli nazariy tahlil
asosida o‘rganilgan va tadqiqot davomida BMT, OECD, IFC, va Yevropa Komissiyasi tomonidan
ishlab chiqilgan xalqaro ESG standartlari tahlil qilingan.

Kalit so‘zlar: barqaror investitsiya, ESG me’zonlari, ekologik omillar, ijtimoiy mas’uliyat,
korporativ boshqaruv, yashil iqtisodiyot.

Annotation. In this article, the concept of sustainable investments and the ESG
(Environmental, Social, Governance) criteria used for their evaluation are studied through a
systematic theoretical analysis, and the international ESG standards developed by the UN, OECD,
IFC, and the European Commission are examined.

Keywords: sustainable investment, ESG criteria, environmental factors, social responsibility,
corporate governance, green economy.

Аннотация. В данной статье рассматривается концепция устойчивых инвестиций и
критерии ESG (Environmental, Social, Governance), используемые для их оценки, на основе
системного теоретического анализа. Также проанализированы международные
стандарты ESG, разработанные ООН, ОЭСР, МФК и Европейской комиссией.

Ключевые слова: устойчивые инвестиции, критерии ESG, экологические факторы,
социальная ответственность, корпоративное управление, зелёная экономика.

Kirish
So‘nggi o‘n yilliklarda jahon iqtisodiyoti nafaqat foyda, balki ijtimoiy

mas’uliyat va ekologik xavfsizlik tamoyillari asosida shakllanmoqda hamda global
iqtisodiyotda investitsiyalarning yo‘nalishi tobora “barqarorlik” tamoyiliga

asoslanmoqda. An’anaviy investitsiyalarda asosiy e’tibor moliyaviy rentabellikka
qaratilgan bo‘lsa, hozirgi davrda bu yondashuv kengayib, ekologik, ijtimoiy va
boshqaruv (ESG – Environmental, Social, Governance) omillarni ham o‘z ichiga
olmoqda75. Bunday yondashuv nafaqat investorlarning ijtimoiy mas’uliyatini
oshiradi, balki uzoq muddatli iqtisodiy barqarorlikni ta’minlashga xizmat qiladi76.
Shu boisdan “barqaror investitsiya” tushunchasi bugungi kunda iqtisodiy
siyosatning ajralmas qismiga aylanmoqda.

Mazkur maqolada barqaror investitsiyalar mohiyati, ularning ESG me’zonlari
asosidagi baholash tizimi va bu me’zonlarning amaliy ahamiyati ilmiy tahlil qilinadi
hamda ushbu me’zonlar orqali investitsiyalarning “barqaror” deb atalish sabablarini
ilmiy asosda izohlanadi

Metodologiya
Tadqiqot asosan tizimli nazariy tahlil va qiyosiy solishtirma tahlil qilish

metodlariga asoslangan. Ma’lumotlar manbalari sifatida BMTning PRI hujjatlari,
Xalqaro moliya korporatsiyasi (IFC)ning ESG bo‘yicha ko‘rsatmalari, Yevropa
Ittifoqining “EU Taxonomy for Sustainable Activities” hamda CFA Institutining
mas’uliyatli investitsiya bo‘yicha qo‘llanmalari tanlandi. Turli manbalardagi ESG
indikatorlari solishtirilib, ularning o‘xshash va farqli jihatlari ajratib chiqildi va har
bir me’zon uchun asosiy sub-kriteriyalarning xususiyatlari o‘rganildi.

Ma’lumotlar sifat tahlil usuli orqali qayta ishlanib, ilmiy adabiyotlar bilan
solishtirildi. Bu esa nazariy tushunchalarni real iqtisodiy jarayonlar bilan
uyg‘unlashtirish imkonini berdi.

Natijalar va tahlil
Barqaror investitsiyalar – bu uzoq muddatli iqtisodiy samaradorlikni ta’minlash

bilan birga, tabiiy resurslarni asrash, ijtimoiy adolatni mustahkamlash va shaffof
boshqaruv tamoyillariga amal qiluvchi sarmoyalar tizimidir77. Bunday
investitsiyalar odatda “mas’uliyatli investitsiyalar” (responsible investment) deb
ham ataladi va ular BMTning “Responsible Investment Principles” (UN PRI)
tashabbusi doirasida keng rivojlanmoqda78.

Barqaror investitsiya – bu iqtisodiy foydani olish bilan birga ekologik
xavfsizlik, ijtimoiy tenglik va korporativ boshqaruvning shaffofligini ta’minlovchi
investitsiya shaklidir79. Ushbu yondashuv “uch barqarorlik ustuni” (triple bottom
line) kontsepsiyasiga asoslanadi: profit (foyda), people (inson), planet (sayyora)80.

75World Bank (2023). Sustainable Finance and ESG Integration. Washington, DC.
76 UNEP (2022). Green Economy and Sustainable Investment Principles. United Nations Environment Programme.
77 IFC (2022). Environmental and Social Sustainability Performance Standards. Washington, D.C.
78 Principles for Responsible Investment (PRI) (2024). What are Responsible Investments? London.
79 OECD (2023). Environmental, Social and Governance Investing: Trends and Policy Implications. Paris.
80 Elkington, J. (1998). Cannibals with Forks: The Triple Bottom Line of 21st Century Business. Capstone

Publishing.

Barqaror investitsiyalar – bu ijtimoiy va xususiy kapitaldan foydalanib, atrof-
muhit barqarorligini ta’minlashga qaratilgan tovar va xizmatlarni sotib olish
amaliyotlarini anglatadi. Ular iqlim o‘zgarishi oqibatlarini kamaytirish hamda
ekotizimlarning xilma-xilligini saqlashga qaratilgan tashabbuslarni ham o‘z ichiga
oladi81.

Barqaror investitsiyalar – bu moliyaviy daromadni ta’minlash bilan birga,
ekologik muammolarni yumshatish, BMT Barqaror Rivojlanish Maqsadlariga (SDG)
erishish va biznesda ijobiy ta’sir yaratishni o‘zida mujassam etgan istiqbolli
investitsiya turidir82.

Demak, barqaror investitsiya – bu nafaqat moliyaviy natijaga, balki ijtimoiy va
ekologik barqarorlikka ham xizmat qiluvchi iqtisodiy faoliyatdir.

Barqaror moliyalashtirish – bu investitsiya va moliya faoliyati bo‘lib, unda
ekologik, ijtimoiy va korporativ boshqaruv (ESG) omillari hisobga olinadi83. ESGni
inobatga olish qarori axloqiy sabablarga ko‘ra ham, moliyaviy manfaat uchun ham
yoki ikkala omil asosida qabul qilinishi mumkin bo‘lib, bugungi kunda global
maydonda investorlar tomonidan barqaror rivojlanishni ta’minlashda qo‘llaniladigan
muhim yo‘nalishga aylandi.

Barqaror investitsiyalarning ESG me’zonlari uch asosiy guruhga ajratildi:
Environmental (Atrof-muhit), Social (Ijtimoiy) va Governance (Boshqaruv).
Har bir guruh uchun asosiy mezonlar va ular asosida barqarorlikni ta’minlovchi
omillar quyida keltiriladi.

1-jadval
Barqaror investitsiyalarni baholash mezonlari (ESG tizimi):

Turi Asosiy yo‘nalishlar Misollar / Ko‘rsatkichlar
Environmental
(Atrof-muhit)

Ekologik ta’sirni
baholash

- Iqlim o‘zgarishi va karbon izlari - Energiya
samaradorligi - Suv va chiqindilar boshqaruvi -
Biologik xilma-xillikni saqlash

Social (Ijtimoiy) Inson va jamiyat
bilan bog‘liq omillar

- Mehnat xavfsizligi va xodimlar huquqlari - Inson
huquqlari va ta’minot zanjiri - Mahalliy
hamjamiyatga ta’sir

Governance
(Boshqaruv)

Korporativ
boshqaruv va etika

- Korporativ shaffoflik va mustaqillik -
Korruptsiyaga qarshi siyosat - Rag‘batlantirish
siyosati va barqarorlik uyg‘unligi

Manba: muallif tomonidan tuzildi

1. Environmental (Atrof-muhit) me’zonlari

81 Sustainable investment. ScienceDirect. Available at: https://www.sciencedirect.com/topics/social-
sciences/sustainable-investment (Accessed: 1 October 2025).

82 Monica Singhania, Ibna Bhan, Gurmani Chadha; Sustainable investments: a scientometric review and research
agenda. Managerial Finance 4 January 2024; 50 (1): 266–294. https://doi.org/10.1108/MF-04-2023-0238

83 What is sustainable investing & why is it important? (2025). IMD Blog. Available at:
https://www.imd.org/blog/sustainability/sustainable-investing/ (Accessed: 1 October 2025).

Atrof-muhit omillari investitsiya loyihasining ekologik ta’sirini baholaydi.
korxonaning atrof-muhitga ta’siri, chiqindilarni kamaytirish, qayta tiklanuvchi
energiya manbalaridan foydalanish va iqlim o‘zgarishiga qarshi strategiyalarni o‘z
ichiga oladi84. Masalan, “yashil energiya”ga sarmoya kirituvchi kompaniyalar ESG
reytingida yuqori baholanadi.

a) Iqlim o‘zgarishi va karbon izlari (Carbon footprint): investitsiya
subyekti tomonidan chiqarilayotgan issiqxona gazlari o‘lchanadi. Kam uglerodli
texnologiyalarga o‘tish strategiyasiga ega bo‘lgan kompaniyalar yuqori baholanadi85.

b) Energiya samaradorligi: mahsulot birligiga sarflanadigan energiya
miqdori va qayta tiklanuvchi manbalar ulushi hisobga olinadi. Energiya
intensivligini kamaytirish siyosati mavjud bo‘lishi kerak86.

c) Suv resurslari va chiqindilar boshqaruvi: suv iste’moli, qayta ishlangan
suv ulushi, chiqindilarning qayta ishlanish darajasi va “aylanma iqtisodiyot”
(circular economy) tamoyillariga amal qilinishi muhim87.

d) Biologik xilma-xillikni saqlash: kompaniyaning faoliyati tabiiy muhitga,
o‘rmon va biologik resurslarga salbiy ta’sir ko‘rsatmasligi lozim. Tabiiy ekotizimni
tiklash dasturlari mavjud bo‘lishi talab qilinadi88.

2. Social (Ijtimoiy) me’zonlari
Ijtimoiy mezonlar inson huquqlari, mehnat sharoiti, tenglik va jamiyat bilan

munosabatlarga aloqador bo‘lib, korxonaning xodimlar huquqlari, mehnat
xavfsizligi, mahalliy jamoalar bilan aloqalari va ijtimoiy inklyuziya darajasini
baholaydi89. Ijtimoiy mas’uliyatli kompaniyalar jamiyatda ishonch muhitini
mustahkamlaydi.

a) Mehnat xavfsizligi va xodimlar huquqlari: xodimlar uchun xavfsiz
mehnat muhiti yaratish, OHS (Occupational Health and Safety) siyosati mavjudligi,
majburiy mehnat va kamsitishning oldini olish choralari muhim90.

b) Inson huquqlari va ta’minot zanjiri: kompaniya yoki loyiha ta’minot
zanjirida inson huquqlariga hurmat bilan yondashadi, bolalar mehnatidan
foydalanmaydi, va shikoyat mexanizmlariga ega bo‘lishi kerak91.

c) Mahalliy hamjamiyatga ta’sir: investitsiya loyihasi joylashgan hududdagi
aholi uchun ijobiy natijalar (ish o‘rinlari, ijtimoiy infratuzilma, ekologik xavfsizlik)
keltirishi lozim. Mahalliy manfaatdor tomonlar bilan hamkorlik – muhim
ko‘rsatkich92.

84 UNEP (2022). Green Economy and Sustainable Investment Principles. United Nations Environment Programme.
85 European Commission (2023). EU Taxonomy for Sustainable Activities. Brussels.
86 IFC (2022). Environmental and Social Sustainability Performance Standards. Washington, D.C.
87 UNEP Finance Initiative (2023). Sustainable Finance and ESG Integration Guidelines. Geneva.
88 Principles for Responsible Investment (PRI) (2024). What are Responsible Investments? London.
89 World Bank (2023). Sustainable Finance and ESG Integration. Washington, DC.
90 IFC (2022). Environmental and Social Sustainability Performance Standards. Washington, D.C.
91 UN PRI (2024). Principles for Responsible Investment: Annual Report.
92 UNEP Finance Initiative (2023). Sustainable Finance and ESG Integration Guidelines. Geneva.

3. Governance (Boshqaruv) me’zonlari
Boshqaruv omillari korporativ tuzilma, shaffoflik va etika darajasini belgilaydi

va korporativ boshqaruvning shaffofligi, aksiyadorlar huquqlari, korrupsiyaga qarshi
siyosat va etika standartlariga amal qilishni qamrab oladi93.

a) Korporativ shaffoflik va mustaqillik: direktorlar kengashida mustaqil
a’zolar mavjudligi, yillik hisobotlarning ochiqligi va manfaatlar to‘qnashuvini
bartaraf etish choralari baholanadi94.

b) Korruptsiyaga qarshi siyosat: anti-korruptsiya va kompleans tizimlari
mavjudligi, ichki audit natijalari va qonunlarga muvofiqlik darajasi o‘lchanadi95.

c) Rag‘batlantirish siyosati va barqarorlik uyg‘unligi: rahbariyatning
mukofot tizimi ESG natijalariga bog‘langan bo‘lishi kerak. Bu omil kompaniyaning
uzoq muddatli barqarorlikka sodiqligini ko‘rsatadi96.

ESG me’zonlari investitsiyalarning faqat moliyaviy emas, balki ijtimoiy va
ekologik samaradorligini baholash imkonini beradi. Bu orqali investorlar risklarni
kamaytirish, reputatsiyani himoya qilish va barqaror qiymat yaratish imkoniga ega
bo‘ladi97.

Barqaror investitsiyalar aynan atrof-muhitni muhofaza qilish orqali tabiiy
resurslardan samarali foydalanishni ta’minlashii, ijtimoiy barqarorlikni
mustahkamlab, adolatli mehnat sharoitlarini yaratishi hamda korporativ
boshqaruvning shaffofligi orqali korrupsiya xavfini kamaytirishi va investor
ishonchini oshirgani uchun ham “barqaror” deb ataladi98. Ya’ni, qisqa muddatli
foyda emas, balki uzoq muddatli iqtisodiy va ijtimoiy foydani maqsad qiladi va
barqarorlikni ham ta’minlaydi99. Masalan, ekologik toza texnologiyalarga sarmoya
kiritish iqlim xavfini kamaytiradi, ijtimoiy mezonlarga rioya etish esa kadrlar
barqarorligini oshiradi.

Ammo ESG yondashuvining ayrim cheklovlari ham mavjud bo‘lib, eng
asosiylariga “greenwashing” (kompaniyalarning o‘zini ortiqcha ekologik yoki
ijtimoiy mas’uliyatli qilib ko‘rsatishi), ESG standartlarining turlicha va yagona
bo‘lmaganligi, hamda barqarorlikning moliyaviy bo‘lmagan ta’sirini aniq o‘lchash
qiyinligi kabilarni kiritish mumkindir100.

Xulosa
Xulosa qilib aytish mumkinki, barqaror investitsiyalarni belgilovchi asosiy

mezonlar ESG tizimida to‘liq ifoda topadi va ESG me’zonlariga asoslangan

93 UN PRI (2024). Principles for Responsible Investment: Annual Report.
94 CFA Institute (2023). ESG Investing and Corporate Governance Framework. New York.
95 IFC (2022). Environmental and Social Sustainability Performance Standards. Washington, D.C.
96 Principles for Responsible Investment (PRI) (2024). What are Responsible Investments? London.
97 European Commission (2023). EU Taxonomy for Sustainable Activities. Brussels.
98 OECD (2023). Environmental, Social and Governance Investing: Trends and Policy Implications. Paris.
99 UNEP (2022). Green Economy and Sustainable Investment Principles. United Nations Environment Programme.
100 https://uksif.org/learn/what-is-sustainable-investing/

investitsiyalar iqtisodiy barqarorlikning muhim mexanizmi sifatida namoyon bo‘ladi.
Ular kompaniyalarning ekologik mas’uliyatini, ijtimoiy adolatini va boshqaruvdagi
shaffofligini oshiradi. Shu sababli, barqaror investitsiyalarni rivojlantirish milliy
strategiyalar darajasida ustuvor yo‘nalish sifatida qaralishi lozim. Xususan,
Kelajakda ESG standartlari asosida investitsiya loyihalarini baholash tizimini joriy
etish, moliyaviy sektorni “yashil iqtisodiyot” tamoyillariga moslashtirish
O‘zbekiston uchun ham iqtisodiyotning raqobatbardoshligini oshirishi va barqaror
rivojlanish maqsadlariga xizmat qilishi mumkin. Atrof-muhit, ijtimoiy va boshqaruv
omillarining uyg‘unligi nafaqat iqtisodiy samaradorlikni, balki ijtimoiy mas’uliyatni
ham ta’minlaydi. Kelgusida bu sohada empirik tadqiqotlar, ESG reyting tizimlarini
mahalliy sharoitga moslashtirish, va barqaror moliyalashtirish siyosatini
rivojlantirish dolzarb yo‘nalish bo‘lib qoladi.

